
тЕРмИННің НОРмАтИвтік ЖҮктЕмЕСі

Нормативтік актілер тіліне монографиялық 
баяндау тәсілі, логикалық дәйектілік, ойдың 
толық аяқталуы, жалпы жұрт қабылдаған және 
мақұлдаған тұрақты, қалыптасқан сөздерді ғана 
пайдалану тән. 

Профессорлар Р. Книпер мен в. Назарянның 
«Заңнама техникасы проблемасының очерктері» 
атты еңбегінде тұжырымдауы бойынша: 
«Нормативтік актінің стилі – ресми-құжаттық 
стиль. Мемлекеттік-ұйымдасқан қоғамда 
адам қызметіне тән осындай стильдің дербес 
қолданыста болуы ресми-іскерлік саланың бо-
луынан туындайды, бұл адамдардың өзара 
қатынастарының өзіне ғана тән ерекшеліктерімен 
дараланады.».

Заңнамада сөздік негізінде орнығып, кеңінен 
қолданылатын терминология пайдаланыла-
ды, баяндау логикасына, дәйектілігі мен өзара 
байланысына басты назар аударылады. Заң 
шығарушының сөзі адамдардың сезіміне әсер 
ету үшін емес, олардың  логикалық қабылдауына 
бағдарланады. Заңнама тілінде ұғымдар мен 
сөз оралымдарының, яғни, бір жағынан – заң 
шығарушы ойының, идеясының барынша дәлдігі, 
екінші жағынан – нормативтік актілерде олардың 
берілу формаларының барынша сәйкестігі басты 
ерекшелік болып табылады. Құқық саласында 
терминнің дәл берілмеуі, ауыр түсінілетін не-
месе көп мағыналы сөздер, орфографиялық қате 
келеңсіз салдарға алып келуі және мемлекеттік 
органдардың, лауазымды адамдар мен заңды 
тұлғалардың қызметіне, сондай-ақ адамдардың 
ұстанымына теріс ықпал етуі мүмкін.

Осы тұрғыдан келіп, «консервация» 
терминінің біздің заңдарымызда қалай 
аударылғанына талдау жасап көрелік. «Қазақстан 
Республикасындағы сәулет, қала құрылысы 
және құрылыс қызметі туралы» Қазақстан                      
Республикасы Заңының 1-бабы 13), 22), 31), 
46) тармақшаларында, 24-бабы 1-тармағының 
11) тармақшасында, 25-бабы 1-тармағында, 

Есенқұл Сафуани,
ҚР Заң шығару институты Лингвистика 
орталығының НҚА және халықаралық шарттар 
жобаларына ғылыми лингвистикалық сараптама 
секторының жетекші ғылыми қызметкері 

2-тармағының 8) тармақшасында «консерва-
ция» деп алынған, ал 3-бабы 2-тармағының 
6) тармақшасында, 9-бабы 4-тармағында, 26-
бабы 1-тармағының 7) тармақшасында, 34-бабы 
2-тармағының екінші абзацында, 70-бабының 
3-тармағында «тоқтатып қою», яғни «...
объектілер құрылысын тоқтатып қою» деп 
аударылған.

«атом энергиясын пайдалану туралы» 
Қазақстан Республикасы Заңының «атом энер-
гиясын пайдалану саласындағы қызметтің 
негізгі түрлері» («Основные виды деятельности 
в области использования атомной энергии») деп 
аталатын 5-бабының 1-тармағында: 

«1. К деятельности, связанной с использова-
нием атомной энергии относятся:

размещение, проектирование, сооружение, 
ввод в эксплуатацию, эксплуатация, консервация 
и вывод из эксплуатации объектов использова-
ния атомной энергии;»

«1. атом энергиясын пайдалануға байланы-
сты қызметке мыналар жатады: 

атом энергиясын пайдаланатын объектілерді 
орналастыру, жобалау, салу, пайдалануға беру, 
пайдалану, тоқтатып қою және пайдаланудан 
шығару;» деп аударылған.

Осы заңдардағы «консервация» терминінің 
«тоқтатып қою» деп аударылуы өмірімізде 
қаншалықты ауыр зардаптарға әкеп соғатынын ой 
елегінен өткізіп көрейікші. Құрылысты уақытша 
(қысқа мерзімге) тоқтата тұруды қоспағанда, 
атом энергиясын пайдаланатын объектілерді 
тоқтатып қою дегеніміз жұмыс жүргізіліп 
жатқан объектіні сол қалпында қалдыру де-
ген сөз. Жұмысты тоқтатып, қалдырып кет-
кен объект табиғи құбылыстың, айналадағы 
өзгерістердің әсерінен орасан зор бүлінуге 
ұшырауы ықтимал. Объектінің бүлінген тұстары 
уақыттың өтуімен оның қирауына алып келсе, 
апатты болдырмаудың жолы табылмауы мүмкін. 
ал объектіні консервацияламай, тоқтатып 

Из практики законотворчества на государственном языке

қойған жұмыс жүргізуші қазақ тіліндегі заң бой-
ынша бұл апатқа жауап бермейді. Себебі заңда 
көрсетілген «тоқтатып қою» – «консервация» 
емес. Құзырлы органдар қазақ тіліндегі заңды 
жауып қойып, орыс тіліндегі заңға жүгінуге 
мәжбүр болады. Яғни мемлекеттік тіл жайына 
қалады. 

Заң терминдерін жалпы қолданыстағы сөздер, 
нормативтік актілерде неғұрлым шектеулі, тек 
бір ғана мағынасы болатын жалпы қолданыстағы 
сөздер, арнайы заң терминдері, техникалық 
терминдер деп қарастырған жөн. Жоғарыда 
келтіріп отырған мысалымыз техникалық тер-
мин болғандықтан оған қойылатын талапты да 
қатаң ескеруге тиіспіз. Заң белгілі бір салаға 
арналғандықтан оның атқаратын функциясы-
на қарай терминнің қолданылуы арқылы әрбір 
нақты әрекет, атқарылатын іс айқын бейнеленуі 
міндетті.  Өйткені заңдағы техникалық терминдер 
қажетті ұғымды нақты әрі дәлме-дәл көрсетеді, 
бір-біріне жақын заңдық ұғымдардың шатысып 
кетпеуіне, нормативтік ереженің мәтіндік бай-
ланыста айқын берілуіне, сол арқылы норманың 
дұрыс түсініліп, дұрыс қолданылуына мүмкіндік 
береді. 

терминді мағыналық жағынан сәйкес 
келетіндей бірнеше сөзбен беру оның аударма-
сы емес, түсіндірмесі (комментарийі) болып 
шығады. терминді аудару дегеннен гөрі оның 
баламасын табу деген дұрыс болар еді. Біз заң 
шығару практикасын өзімізден бірнеше жүздеген 
жылдар бұрын бастаған елдердің тәжірибесіне, 
тіпті жат жұрттан келіп сіңген сөздерді өзіміздің 
төл сөзімізге айналдырған өз тәжірибемізге 
де назар аудармаймыз. Қоғамдық қарым-
қатынаста қазіргі қазақ тілінде қолданылып 
жүрген сөздердің 15-20 пайызы араб, парсы 
тілдерінен келгендігін ескере бермейміз. Мы-
салы: һимаратун – ғимарат, һақы – ақы, һұхуқ 
– құқық, һаким – әкім, хадис – әдіс, жалғастыра 
берсек мұндай сөздердің ұзын саны 15 мыңнан 
асып кетеді. ал жоғарыда айтылған бұл сөздер 
өзбек тілінде: иморат, хақы, хұхуқ, хоким, һадис; 
қарақалпақ тілінде: імарат, һақы, хұқық, һәкім, 
һәдіс. Осылай бола тұрса да кеңестік дәуірде 
біздің лингвист, әдебиетші ғалымдар басқа түркі 

тілдеріне қарағанда біздің қазақ тілі араб, пар-
сы сөздерімен көп былғанбаған, таза тіл дегенді 
айтудан жалықпайтын. Дүние жүзінде бірде-бір 
таза тіл жоқ екендігіне, тілдер бір-бірімен сөз ал-
масу арқылы ғана байып, дамитынына әлі күнге 
дейін мән бермейміз. Өзбектер жумхуриат, ихти-
сад дейді, ал біз республика, экономика дейміз. 
Яғни, олардың пікірінше, араб тілінен кірген 
сөздер таза емес, еуропадан келген сөздер таза!

енді біз жоғарыда сөз еткен «консервация» 
термині орыс тілінде қалай түсіндірілгенін 
қарастырып көрейік:

«Консервация – [лат. Conservation, сохране-
ние] 1) сохранение; технические меры защиты 
от коррозии, применяемые для предохранения 
от порчи двигателя, машины, механизмов и т.д. 
во время бездействия, перед длительным хране-
нием или длительной перевозкой; К. древесины 
заключается в обработке ее антисептическими 
средствами, обугливании или окрашении для 
придания стойкости против гниения; К. пред-
приятий – приостановка фабрики или завода 
на неопределенный срок, сопровождающаяся 
рядом технических мер, предохраняющих обо-
рудование от порчи и разворовывания во вре-
мя бездействия; К. памятников культуры – со-
вокупность мер, обеспечивающих длительное 
хранение архитектурных, исторических и архе-
ологических памятников, художественных про-
изведений, книг, документов и пр.; 2) временная 
приостановка хода, развития, деятельности ч.-л., 
напр. К. строительства. Яғни тоқтатып қойған 
күннің өзінде бүлінуден сақтайтын техникалық 
шаралар қолданылуға тиіс.

Осы тұрғыдан келгенде латынша 
«сonservation» сөзін орыс тілінің транскрип-
циясымен «консервация» деп орнықтырылған 
терминді қазақша «консерваттау» немесе 
қазақтың байырғы тілінің харакатымен (транс-
крипциясымен) «кәнсербаттау», «консервиро-
вание – кәнсербілеу», деп қолданып, өзіміздің 
төл сөзімізге айналдыруға болмас па еді? Олай 
дейтін себебіміз, бұл сөздің түбірі «сonservat». 
Жалпы өз тілімізде баламасы жоқ халықаралық 
терминдерді осындай қағидатпен қазақшалау 
төл тіліміздің нормасына қайшы келмейді.

Автор бұл мақаласында термин қалыптастыру проблемасының теориялық және практикалық 
мәселелеріне тоқтала келіп, нақты «консервация» терминінің қазақ тіліндегі заңдарда контекстік 
мағынасымен әртүрлі қолданылып жүргенін, мұндай терминнің әртүрлі қолданылуы заңның 
бұрмаланып түсіндірілуіне және орындалмауына алып келетіндігін жан-жақты дәлелдейді. 
Осыған орай латынша «сonservation» сөзін орыс тілінің транскрипциясымен «консервация» 
деп орнықтырылғандықтан бұл терминді қазақша «консерваттау» немесе қазақтың байырғы 
тілінің харакатымен (транскрипциясымен) «кәнсербаттау», «консервирование - кәнсербілеу», деп 
қолдануды ұсынады. 

Түйін сөздер: термин, харакат, терминді қолдану.

В статье автор, останавливаясь на теоретических и практических проблемах формирования 
термина, всесторонне приводит доводы о том, что различное применение по контекстному 
значению в законах на казахском языке термина «консервация» приводит к искаженному пониманию 
закона и препятствует его осуществлению. В связи с этим автор предлагает закрепленное в 
русской транскрипции слово «консервация» (от латинского слова «сonservation») в казахском 
варианте применить как термин «консерваттау» или в исконно казахской транскрипции как 
«кәнсербаттау», «консервирование - кәнсербілеу».

Ключевые слова: термин, транскрипция, применение термина.

In article the author stops on theoretical and practical problems of formation of the term. Comprehensively 
gives arguments that various application on contextual value in laws in the Kazakh language of the term 
«preservation» leads to the distorted understanding of the law and interferes with its implementation. In 
this regard the author offers the word «preservation» fixed in the Russian transcription (from the Latin word 
«conservation») in the Kazakh option to apply as the term «консерваттау» or in primordially Kazakh 
transcription as «кәнсербаттау», «conservation - кәнсербілеу».

Keywords: the term, transcription, term application.

